
Ушбу мақолада CMS(Content Management System – Контентларни 

бошқариш тизими)лар ва уларнинг имкониятлари ҳамда улардаги дастурий 

муаммо ва камчиликлар ҳақида маълумотлар келтирилган. Шунингдек, CMS 

дастурларининг энг кенг тарқалган турлари бўлган WordPress, Joomla, Simple 

Machines лар имкониятлари, бир – биридан фарқли тамонлари кўрсатилган. 

В этой статье представлена информация о CMS (Content Management 

System) и их возможностях, а также проблемы программного обеспечения и 

недостатки в них. Наиболее распространенными типами программного 

обеспечения CMS являются WordPress, Joomla, Simple Machines и другие. В 

статье приводится их различия. 

This article provides information on the CMS (Content Management System) 

and their capabilities, as well as software problems and weaknesses in them. The most 

common types of CMS software are WordPress, Joomla, Simple Machines and others. 

The article presents their differences. 

Ҳар қандай сайт HTML (Hyper Text Markup Language), JavaScript, PHP каби 

бир талай тилларга оид кодлардан ташкил топган саҳифалар йиғиндисидан 

иборат бўлади.[1] HTML – бу сайт саҳифаларини ташкил этишда ишлатиладиган 

энг асосий ва энг керакли тил ҳисобланади.[2] 

Ҳозирги даврда, агар Сиз сайт яратмоқчи бўлсангиз, HTML ёки бошқа 

бирор мураккаб wеb дастурлаш тилини билишингиз мажбурий эмас.[3] Ҳатто 

бирорта ҳам кодни ёза олмасангиз ҳам замонавийлиги, дизайни, мураккаб 

амалиётларни бажара олиши жиҳатларидан замон талабларига тўла жавоб бера 

оладиган сайт ярата олиш имкониятига эгасиз. Бунда Сизга CМS ёрдам 

беради![4] 

CMS ( Content Management System– Контентларни Бошқариш Тизими) – бу 

махсус wеb дастур бўлиб, бир неча оддий босқичлардаги амалиётларни 

бажаргандан сўнг тўла куч билан ишлай оладиган сайт яратиш имкониятини 

беради.[5] Бундай турдаги wеb дастур, ҳудди компьютерлар учун мўлжалланган 

дастурлар сингари, бир неча босқичларда фойдаланувчидан сайт ҳақида 

бошланғич маълумотларни йиғиб олади ва босқичма-босқич сайтингизни 

автоматик тарзда ташкил этиб беради.[6] Дастурни ўрнатиш жараёнининг 

ниҳоясида Сиз киритган маълумотларга таянган, ўзингиз хоҳлагандек сайт 

автоматик тарзда яратилади.[7] 

Қуйида энг кенг тарқалган ва бугунги кунда кўпчилик сайтларнинг асоси 

ҳисобланган CMS дастурларини келтириб ўтмоқчиман.[8] Бу ерда фақат энг кўп 

фойдаланиладиган, асосий дастурларгина келтирилган.[9] Сайт яратишингиз 

мумкин булардан бошқа яна кўплаб дастурлар мавжуд.[10] 

1. WordPress. Ушбу CMS асосан блог (бирор шахс, жой ёки алоҳида 

мавзуга бағишланган, тез-тез янгилаб туриладиган, қисқа мақолалар ва 

маълумотлар киритиб бориладиган ўрта ҳажмдаги сайт) учун мўлжалланган.[11] 

Аммо бугунги кунга келиб бу CMS шу қадар мукаммаллашиб кетдики, ҳозирда 

уни ҳатто портал сайтлар учун ҳам ишлатишмоқда.[12] 

WordPress – фойдаланиш учун жуда осон, қулай ва энг асосийси 100% 

бепул бўлган дастур.[13] Уни WordPress’нинг расмий сайти www.wоrdpress.org 

орқали юклаб олишингиз ва фойдаланишингиз мумкин. Асосий CMS дастурдан 

ташқари WordPress учун миллионлаб шаблонлар (сайт кўринишлари) ва 

плагинлар (дастур ичида ишловчи кичик қўшимчалар) яратилган.[14] 

Агар Сиз ўзингиз учун шахсий саҳифа очмоқчи бўлсангиз, севимли 

қўшиқчингизга бағишлаб сайт яратмоқчи бўлсангиз ёки ўзингиз учун қизиқ 

бўлган бирор мавзуга оид мақолаларингизни бутун дунё билан бўлишмоқчи 

бўлсангиз WordPress’ни танланг![15] 

Ўзбекистонликлар WordPress’ни ҳам эгаллашга улгуришди! Энди 

WordPress CMS’ни ўзбек тилида ҳам ишлатишингиз мумкин.[16] Унинг 

Ўзбекистон учун махсус расмий саҳифаси ҳам бор:  uz.wordpress.org 

2. Joomla! Бу CMS асосан катта сайтлар ва порталлар учун мўлжалланган. 

Оммавийлиги бўйича WordPress’дан кейинги ўринда турса ҳам, ишлатиш жуда 

қулай, ишончли ва бепул CMS ҳисобланади. Дастурнинг расмий сайти 

www.joomla.org орқали юклаб олишингиз мумкин.[17] 

Агар Сиз катта портал яратмоқчи бўлсангиз, сайтингиз фойдаланувчилари 

рўйхатдан ўтиб, сайтингизда “фойдаланувчи-сервер” алоқаси кўринишидаги 

мураккаб амалиётларини бажара олишини хоҳласангиз, жуда кенг қамровли 

катта сайт яратмоқчи бўлсангиз Joomla! Сиз учун энг яхши танлов бўла 

олади.[18] 

3. Simple Machines. Форум ташкил этиш учун жуда қулай CMS. Унда 

фойдаланувчилар рўйхатдан ўтишлари, мавзулар яратишлари, мавжуд 

мавзуларда ўз фикрларини билдириш орқали қатнашишлари ва бошқаларнинг 

фикрларини тўлдиришлари мумкин. Бу CMS vBulletin каби катта имконият ва 

кучга эга бўлмаса ҳам, оддий даражадан юқорироқ бўлган катта форум 

сайтларни бемалол бошқара олади.[19] 

CMS танлаш жараёнида фақат Сиз танламоқчи бўлган CMS’нинг 

шаблонларига, сайтнинг ташқи кўринишини белгилайдиган жиҳатларигагина 

эмас, балки сайтнинг енгил ишлаши, ҳостингингизда кўп жой олмаслиги (агар 

бунинг зарурати бўлса), қидирув машиналарида осон рўйхатдан ўта олиши, 

фойдаланувчилар учун қулайлиги, турли браузерларда бир ҳил кўриниши каби 

муҳим жиҳатларига ҳам эътибор беринг.[20] 

Ҳозирги кунда ҳар бир инсон кундалик ҳаёт тарзида яратилган ахборот 

коммуникацион технологиялар имкониятларидан, хусусан, электрон усулга 

онлайн тизимларидан кенг фойдаланмоқда. Чунончи, ахборот таълим 

тармоқлари, интернет хизматлари ва коммунал тўловларни амалга оширишда 

онлайн тизимидан фойдаланиш, онлайн тарзидаги савдоларда иштирок этиш, 

молия, банк, солиқ ҳисоботларини юритиш, масофавий таълим тармоқлари 

орқали соҳалар бўйича таълим олиш, онлайн-тв сайтлари орқали телеканал 

дастурларини томоша қилиш, мехмонхоналарга буюртма бериш, темир йўл ва 

ҳаво йўллари чипталарини сотиб олиш ва шунга ўхшаш эҳтиёжларини 

қондиришда веб ресурслардан фойдаланиш сатҳи ошиб бормоқда.[21] 

Яратилаётган веб ресурсларининг аксарият расмий веб сайтлар, фирма ва 

корхоналарнинг ташриф сайтлари, мултимедия порталлари ва ижтимоий 

тармоқлар ташкил этмоқда. Мамлакатимиздаги веб сайтларнинг сони кундан 

кунига ошиб боришига қарамай таълим характерига оид бўлган веб сайтлар кўп 

миқдорни ташкил этмайди. Таълим характерига оид бўлган онлайн ресурслар 

қанчалик кўп бўлса, республикамиз олимлари ва тадқиқотчиларининг инновация 

ва ихтироларидан республика аҳли хабардор бўлади..[22] 

Биламизки, жаҳон қидирув тизимлари орқали ҳар қандай сайтлардаги 

ихтиёрий маълумотларни қидириб топиш имконияти мавжуд. Бироқ, баъзи бир 

сайтлардаги маълумотларни Google, Yandex, Yahoo, Apport ва бошқа қидирув 

тизимлари орқали сўров берилганда бизга керак бўлган маълумотни топа 

олмаймиз, гарчи бундай маълумот сайтда мавжуд бўлса ҳам.[23]  

Веб сайтларнинг яратилишида бу икки параметр тўлиқ ва тўғри берилса, 

фойдаланувчига зарур бўлган маълумотларни қидириб топиш осон бўлади ва веб 

сайтнинг фойдаланувчилар аудиторияси кенгайишига олиб келади.[24] 

Албатта, юқоридаги билдирилган фикрлар ҳозирги кунда фаолият олиб 

бораётган веб дастурчилар эътиборига тушса биз олдимизга қўйган 

мақсадимизга эришган бўламиз. 

